
KOMUNIKATE PER MEDIA
INSTITUCIONET T'l MBROJNE OBJEKTET ME VLERA TE PRIZRENIT

“EC Ma Ndryshe” né kuadér té projektit “Urbanizmi i Prizrenit nén vézhgim té pérhershém” ka shqyrtuar
ecuriné e hetimeve né lidhje me djegien e shtépisé sé familjes Shehu né lagjen “Tabakhané”. Gjaté
kétyre javéve jané mbledhur informata nga institucionet e hetuesisé dhe té siguris€, né bazé té cilave
supozohet se zjarri ishte shkaktuar nga instalimi i vjetér i rrymés elektrike.

Procesverbali i Drejtorisé sé Emergjencés dhe Sigurisé lidhur me kété incident té zjarrit supozon se zjarri
éshté shkaktuar nga rrjeti elektrik, dhe thekson pamundésiné pér vértetimin e shkaktarit pér shkak té
djegies dhe rrénimit té shtépisé. Né kété raport thuhet se né objekt ka banuar njé familje 14 anétaréshe.

Ndérsa raporti i hetuesve té Policisé sé Kosovés nga Stacioni Policor né Prizren bén té ditur se anétarét e
késaj familjeje kané konfirmuar problemet e shpeshta me instalimin e dobét elektrik. Duke u bazuar
edhe né raportin e DES-it njésiti i hetimeve ka ardhur né pérfundim se né rastin konkret nuk jané gjetur
elemente té ndonjé vepre penale dhe me kété konstatim éshté njoftuar Prokuroria Themelore e
Prizrenit.

Zyrtarét e Institutit pér Mbrojtjen e Monumenteve Historike né Prizren kané pohuar se e kané marré
kété raport dhe se e kané dérguar né Ministriné e Kulturés, Rinisé dhe Sporteve. Ndérsa krerét e Késhillit
pér Trashégimi Kulturore té Qendrés Historike té Prizrenit kané théné se nuk kané pranuar asnjé raport,
edhe pse me njé reagim publik kishin kérkuar marrjen e masave urgjente pér zbardhjen e rastit.

Bazuar né kéto té gjetura EC Ma Ndryshe sérish shpreh keqardhjen pér kété humbje kulturore té
Prizrenit dhe apelon tek institucionet pérgjegjése qé té ndérmarrin veprime pér parandalimin e rasteve
té tilla né té ardhmen, vecanérisht né Qendrén Historike té Prizrenit.

Konsiderojmé se Komuna e Prizrenit, IMMH-ja, MKRS-ja dhe organet tjera duhet té shtojné pérpjekjet e
tyre né drejtim té identifikimit té objekteve me vlera té Prizrenit dhe hapave konkreté pér ruajtjen e tyre
nga shkatérrimi i térésishém.

Gjithashtu pérkrahim rekomandimin e dhéné nga Késhilli pér Trashégimi Kulturore i Qendrés Historike té
Prizrenit gé “té merren té gjitha masat preventive gé shtépia té mos rrénohet térésisht, duke vazhduar
me punimet pér konservimin dhe rindértimin e saj dhe kthimin né gjendjen e méparshme”.



Ndérsa KTK-né e rekomandojmé gé té ndérmerr nismén pér diskutim té késaj problematike me té gjithé
hisedarét, né ményré qé té gjendet ményra pér rindértimin e késaj shtépie, por edhe pér parandalimin e
démtimit dhe shkatérrimit té vlerave tjera té trashégimisé kulturore té Prizrenit.

